UGWOOLU NKE OKWUKWE NA INOGIDESIIKE
Matiu 15:21-31; Mak 7:31-37
IHEQMUMU 96 — Nke Ndi okenye

AMAOKWU IBUN’ISI: “O mewo ihe nile nke-oma” (Mak 7:37).

Jises na Nwanyi Sairo-Finisia ahu

Jisos naagafe n’akyukuy nke Taia na Saidon, Matiu 15:21

Otu nwanyi onye Mbagzo naetiku Ya mkpu maka ebere, Matiu 15:22; Mak 10:47

Mkpu akwa ya ka anaazaghi; ndi naesouzo Jisos naache izilaga nwanyi ahy, Matiu 15:23; Jon 11:6
Jisos naasi naezitere Ya ijekuru aturu furuefu nke ulo Israel, Matiu 15:24; 9:36

Nwanyi ahu naakpo isiala nye Jisos naario kwa inyeaka, Matiu 15:25

Jisos zara ya na ¢ digh mma inara nri ymu tupury umu nkita, Matiu 15:26

Okwukwe na inogidesiike ya nwetara ugwooly, Matiu 15:27, 28; Jemes 1:3; | Pita 1.7

Jisgs na Nwoke ahu Onye nti chiri

Jisos biaruru osimiri Galili site n’uzo Dekapolis, Mak 7:31

Ha kutara otu nwoke nti chiri naario kwa Jisos ka O gwoo ya, Matiu 7:32; Matiu 9:32; Luk 11:14
. Jisos naetinye mkpisiaka Ya na nti nwoke ahu wee metu kwa ya aka, Mak 7:33, 34; Mak 9:23
. Ngwangwa nti ya abuo wee ghereoghe ire ya wee topu kwa, Mak 7:35; Aisaia 35:5, 6
. Igwe mmaduy ahu jupytara n’obi ekele wee si, “O mewo ihe nile nke oma, “ Mak 7:36, 37

NKOQWA DI ICHEICHE

Nwanyi Sairo-Finisia Ahu

Anyi naachoputa na Jisos jebigara ozi 6ké nye ndi Ju n’oge ndy Ya nime ywa nke a. Q siri na eziteghi Ya ma
obughi nye atury furuefu nke ulo Israel, ma ¢ dighi mgbe O mechiri nti Ya n’akwa nke ndi no n’ezi mgbe ha biara
naacho inyeaka. Dika Q “na-aghaghi” igabiga n’etiti Sameria otu ubochi, anyi naekwere na Q ghaghi igabiga n’akukuy
6ta nke Taia na Saidon, n’ihi na, ¢ di otu nne nke no n’oké nsogbu n’6kéala ahu. Mmuo 0joo naejisi nwa ya nwanyi
ike. N’eziokwu nne ahu achowori inyeaka n’ebe niile ¢ maara inaputa nwa ya nwanyi, ma o nwetaghi inyeaka ¢ bula.
Mgbe o nury maka ude nke Jisos na O naagafe site n’6kéala ha, ¢ ga ekwuwori n’obi ya si, “Anamaga icho inyeaka
Ya.” Olileanya batara n’obi ya na nwa ya nwanyi nwekwara ike inwe aryike. Nsogbu akpotawo otutu mkpuruobi
n’ukwu Jisgs. Ka anyi no naana nti n’igbaama di icheiche nke ndi Onyenweanyi gbaputara anaenye n’ofufenro anyi
di icheiche, anyi naachoputa n’otutu nime ha biakutere Jisos naacho uzo ipu na nsogbu niile ha. Qtutu nime ha no
naenweghi obiuto, buru kwa ndi ekwensu kere agbu, dika nwaagbogho nta nke a di. Ha choputara na Ozioma nwere
otu udi ike ahu inaputa n’ubochi taa dika o nwereri na puku aro abuo garaaga.

Ekpere nke Onye Naecheghari
Akporo nwanyi a onye Kenean n’ihi ndi o sitere n’agburuy ha. Mak naakpo ya onye Sairo-Finisia n’ihi obodo o bi
na ya. O kwetara n’ibu Chineke nke Jisos site n’ikpo Ya Onyenweanyi. Q ghaghi imatawori ihe ufodu n’akuko
banyere ndi Ju, n’ihi na ¢ kporo Ya nwa Devid. Ekpere ya adighi ogologo, ma o tinyere ndy ya na mkpuryobi ya niile
nime ya — “Merem ebere.” Nke ahu by akuku kachasi mkpa n’ekpere nke onye mmehie ¢ bula naekpe. O bu ekpere
nke onye naechéghari. O dighi arapu iru na nti Jisos. O nwereike ghara iza otu mgbe ahu dika o di na nke a, ma O
gaghi achupu obi nke naechéghari maoli.

I nogidesiike

Na mbuy Jisos azaghi ya. Anyi nwereike ghara inata ¢ziza mgbe niile n’ebe ekpere niile anyi di n’otu oge ahy, ma
inogidesiike nke nwanyi a kwesiri igha anyi ume ka anyi naanogidesiike. Ndi naesouzo Ya choro izilaga ya. Otuty
mgbe ymummadu adighi aghota ihe di n’obi nke onye naecheghari wee chupu kwa ya naenweghi inyeaka. Mmadu
naele ihe anya naahu ma Chineke naele n’obi. Jisos siri, “Eziteghm ma-obugh ijekuru aturu furu-efu nke ulo Israel”
(Matiu 15:24). Nke ahy puru ime ka otuty mmadu daa mba n’obi; ma n’ihi na Jisos gwara ya okwu ¢ bula tinyere
mkwuwa okwu nime obi ya, n’ihi na nwanyi ahu biara nso wee kpoo isiala nye Ya, naasi “Onye-nwe-ayi, yerem aka.”
Jisos zara si, “Q digh nma inara nri umu tupuru umu nkita.” Mmadu ole n’uwa taa gaabuwori ndi iwe juputara n’obi
ha ma abaara ha mba di ota ahy, di kwa ka Neaman onye ekpenta mere, ha gaalawori n’onuma. Ma, site n’obi ya nke
naenweghi ida mba, ¢ siri “E, Onye-nwe-ayi: n’ihi na obuna umu nkita neri ufodu nime irighiri nke nadaputa na table
nke ndi-nwe-ha.” Okwu ahu weputara otu nime otutu ¢jija nke naesi n’onu Onyenweanyi puta: “Nwayi, okwukwe-gi

di uku: ka emere gi dika i nacho.” Jisos baara ndi naesouzo Ya mba otutu mgbe n’ihi okwukwe nta ha. Ha ahuwori
otutu oluebube alury. Nwanyi a bu onye Kenean, nwereike ¢ hubeghi oluebube ¢ byla aluyworo, ma n’obi ya o kweere
na Q bu QOkpara Chineke nwee kwa ike inyere mmadu aka. O nogidesiriike rue mgbe inyeaka biara. Qtuty oge ra afiaa
ka anyi naadighi enweta ezigbo ebube ahu gaabuwori nke anyi o bury na anyi gaanogide wee guzosie kwa ike!

“Guzos’ike, Guzos’ike,

Meri ahu gabia mgbe nso;

Uboch’ogologo géfe,

Guzos’ike, Guzos’ike.”

N’otu oge hour ahy, emere ka ary di nwa ya nwanyi ike. Emezuru ihe edere n’ Akwukwonso n’ Aisaia, na Q biara
ikechi onya ndi obi ha tiwara etiwa, ikposa orira gwa ndi adotara n’agha (Aisaia 61:1). Ezigbo okwukwe nke
nchéghari di nime ya naeweta ¢ziza mgbe ¢ bula. Okwukwe nke nwanyi a nwere obi di umeala, na obi di nwayo
ewetaworo anyi otu nime otuty iheomumu nke kachasi banyere okwukwe na inogidesiike bu nke anyi nwere nime
Akwukwonso. Ka anyi naaga n’iru naany, naamuy kwa Okwu Chineke n’obi ghereoghe, ot ahy ka okwukwe ga naeto
n’obi anyi kari; n’ihi na anyi naeguzo n’okwukwe (2 Ndi Korint 1:24), Anyi nagje ije n’okwukwe (2 Ndi Korint 5:7),
anyi naadi kwa ndy n’okwukwe (Ndi Galetia 2:20). Nime Akwukwo Ndi Hibru anaagwa anyi na okwukwe by ndabere
nke ihe anaele anya, bury kwa nnwaputa nke ihe anaahughi anya, maasi kwa na okwukwe adighi na ¢ bu ihe anaapughi
ime, bu ime ihe gaato Chineke ezi uto. Otu onye ekwuwo na okwukwe di nta gaeduba gi nime Eluigwe, ma okwukwe
di ukwuu gaewebata Eluigwe nime gi.

Ikpotara Jisos Mkpuruobi
Nwoke ahu nti chiri nke edere banyere ya n’iheomumu a enweghiike inyere onweya aka, ¢ pughi kwa inu ka ha
nako banyere oluebube di icheiche nke Jisos naalu. N’onodu ya nke kwesiri ebere, o maghi na nnaputa diri ya. O diiri
naani ndi maara maka ya ikpotara ya Jisos. Qtutu mmaduy naria oria, naapughi kwa inyere onweha aka n’ybochi taa,
naedina n’akwa nke nhujuanya n’ulo ha na n’otutu uloogwu. O dighi mgbe ha nuworo na Jisos nwere ike ogwo oria
maobu na ¢ di nnaputa diri ha site n’Qbara Ya di 6ké ony. O bu olu diiri anyi ikoro ha akuko ahu na ikpotara ha Jises.

Ike nke Di na Mmetu Aka Kraist
Mgbe ha kpotaara Jisos nwoke a, ha rioro ka O bikwasi ya aka Ya. Q ghaghi ibu na ha achoputawori ike nke di
na mmetu aka Ya. Anyi naagu na | Ndi-eze 18:46 na “aka JEHOV A we di n’aru Elaija; o we ke iheokiké n’ukwu ya,
gba ¢s¢ n’iru Ehab, rue ebe i naba Jezreel.”Ike di n’aka ahu nke dikwasi n’aru Elaija mere ka o nwee ike gbaa ¢so
karia ka Ehab pury igba n’ugboala ya. Mgbe Jisos tinyere mkpisiaka Ya na nti abuo nke onye ahuy ntj chiri, metu kwa
ire ya aka wee si, “Ghere oghe,” ngwa ngwa nti ya abuo gheere oghe, ekike ire ya topukwara, o wee kwuzie okwu.

Ihe Niile Nkeoma

Ibobo nwubigara igwe mmaduy ahy 6ké n’ary, ma o mere ka okwu a si n’obi ha puta, “O mewo ihe niile nkeoma.”
Mgbe anyi naele anya n’azy, naeche kwa échiche banyere ihe niile O meere anyi na yzo aka Ya si echebe ma naedu
kwa anyi, ¢ bu na anyi apughi isoro ha kwue si na “O mewo ihe nile nke-oma?” Jisos achoghi ka any udé aha Ya, O
wee gwasie ha ike ka ha ghara igwa onye ¢ bula; ma obi ha juputara n’ofu na ekele, ha wee kwusaa ya karia, n’ihi na
0 bu iheoma di ukwuu nke naekwesighi izoezo. Mgbe ike nke ogwugweo Ya meturu aru anyi, magbu Qbara Ya efesara
n’obi anyi naeme ka mkpuruobi anyi nke njo nwere onweha, ofiu naejuputa obi anyi, ¢ naabu kwa 6ké iheoma anyi
naapughi ijigide naani anyi. Anyi naacho ka ndiozo mara. Okwu ahy by “Ozi-oma” putara akuko oma, anyi naacho
kwa ikoro uwa banyere ya.

AJUJU DI ICHEICHE
Olee ebe Jisos no n’oge nke iheomumy a?
Olee ndi ezitere Jisos nye?
Olee obodo nwanyi a biakutere Jisos sitere?
Gini ka i chere by akara putakariri ihe nime akparamaagwa nke nwanyi ahu?
Olee oti 0 si nata ugwooly?
Gini by ¢jija Jisos nye ya?
Olee ota Jisos si gwoo nwoke ahy ntj chiri?
Ebe ¢ naapughi inu ihe, olee ot o si mara banyere Jisos?
Gini ka igwe mmadu ahu kwuru banyere Jisos mgbe Q  lusiri oluebube niile ndia?

